
                                          2019 вося йирым тӧлысь 24 лунӧ
1 статья. Пыртны “Коми Республикаын сьӧмкуд система да сьӧмкуд процесс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №, 700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015, 8 №, 98 ст.; 11 №, 131 ст.; 21 №, 294 ст.; 22 №, 306 ст.; 2016, 10 №, 115 ст.; 17 №, 232 ст.; 237 ст.; 22 №, 340 ст.; 2017, 24 №, 418 ст.; 27 №, 485 ст.; 2018, 7 №, 125 ст.; 14 №, 235 ст.; 17 №, 307 ст.; 2019, 5 №, 66 ст.) татшӧм вежсьӧмъяс:
1. 18 статьяӧ содтыны татшӧм сюрӧса 41 юкӧн:
“41. Неминучаысь да ускӧттьӧ бӧрын лоӧм колясъясысь ӧлӧдӧм да найӧс бырӧдӧм серти Коми Республикаса Веськӧдлан котырлӧн резерв фондлысь сьӧмкуд ассигнованиеяссӧ урчитӧны Коми Республикаса олӧмӧ пӧртысь власьт органлы, коді пӧртӧ олӧмӧ йӧзӧс да мутасъяс муниципалитеткостса да дінму сяма неминучаысь видзан юкӧнын канму политика лӧсьӧдӧм да збыльмӧдӧм, нормативнӧй инӧда ладмӧдӧм серти уджсӧ.”.
2. 681 статьяын:
1) 6 юкӧнса медводдза сёрникузя гижны тадзи: “Йӧзлы восьса кывзӧмъяс дырйи веськӧдлысьӧн лоӧ Коми Республикаса сьӧм овмӧс министр либӧ сылысь кывкутана могъяссӧ олӧмӧ пӧртысь морт.”;
2) 7 юкӧнын:
а) 4 пунктын “пырӧдчысьлы.” кыв вежны “пырӧдчысьлы;” кывйӧн;
б) содтыны татшӧм сюрӧса 5 да 6 пунктъяс:
“5) сёрнитӧ Коми Республикаса лӧсялана оланпас балалӧн шӧр муртӧсъяс йылысь докладӧн;
6) гора лыддьӧ йӧзлы восьса кывзӧмъясӧ пырӧдчысьяслысь Коми Республикаса видлалан оланпас бала серти пасйӧдъяссӧ, вӧзйӧмъяссӧ да юалӧмъяссӧ, кутшӧмъяс воисны юӧртан сообщениеын индӧм электроннӧй пошта инпас вылӧ либӧ Коми Республикаса сьӧм овмӧс министерствоӧ письмӧӧн, да на вылӧ вочакывъяссӧ, а сідзжӧ вочавидзӧ йӧзлы восьса кывзӧмъясӧ пырӧдчысьяслӧн Коми Республикаса видлалан оланпас бала серти устнӧя воӧм юалӧмъяс вылӧ.”;
3) 8 юкӧн киритны.
3. 683 статья гижны тадзи:
“683 статья. Коми Республикаса 
                      адреснӧй инвестиция уджтас
Капитальнӧя стрӧитан объектъясӧ сьӧмкуд инвестицияяссӧ, а сідзжӧ инвестицияяс подулалӧмсӧ дасьтӧм да сылысь технология да донъяс серти аудит нуӧдӧм вылӧ сьӧмкуд инвестицияяссӧ сэк, кор Россия Федерацияса оланпастэчас серти инвестицияяс подулалӧмсӧ быть колӧ дасьтыны, пӧртӧны олӧмӧ республиканскӧй сьӧмкуд сьӧм тшӧт весьтӧ Коми Республикаса адреснӧй инвестиция уджтас серти, кутшӧмӧс лӧсьӧдан да збыльмӧдан пӧрадокыс урчитсьӧ Коми Республикаса Веськӧдлан котырӧн.”.
4. Содтыны татшӧм сюрӧса 685 статья:
“685. Вӧрзьӧдны позьтӧм эмбур объектъяс 
         Коми Республикаса канму эмбурӧ 
         ньӧбӧм вылӧ сьӧмкуд 
         инвестицияяс
1. Вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяссӧ пӧртӧны олӧмӧ республиканскӧй сьӧмкуд сьӧм тшӧт весьтӧ вӧрзьӧдны позьтӧм эмбур объектъяслӧн лыддьӧг серти, кутшӧмъясӧс локтан финансӧвӧй воӧ да планӧвӧй периодӧ колӧ ньӧбны Коми Республикаса канму эмбурӧ.
2. Вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяс дасьтӧм да збыльмӧдӧм йылысь помшуӧм примитан пӧрадокыс урчитсьӧ Коми Республикаса Веськӧдлан котырӧн.”.
5. 74 статьяӧ содтыны татшӧм сюрӧса 9 юкӧн:
“9. Сьӧмкуд, вот да экономическӧй политика комитет видзӧдӧ ведомствокостса сёрнитчӧдан комиссиялысь помшуӧмъяссӧ збыльмӧдӧм бӧрся.”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
“Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн 18 статьяса 41 юкӧнлӧн положениеясӧн (тайӧ Оланпас редакцияын) вӧдитчӧны инӧда йитӧдъяс серти, кутшӧмъяс артмӧны Коми Республикаса республиканскӧй сьӧмкуд лӧсьӧдігӧн да олӧмӧ пӧртігӧн (водзӧ – сьӧмкуд), 2020 во да 2021 да 2022 воясся планӧвӧй период вылӧ сьӧмкудсянь заводитӧмӧн.
Коми Республикаса Юралысь 

